
        
            
                
            
        

    
	А. ЧЕХОВ

	 

	ГОМДЛЫН ДЭВТЭР

	 

	“Улсын хэвлэлийн газар” УЛААНБААТАР хотноо 1956 онд эрхлэн хэвлүүлсэн “А. П. Чехов: Сээхэлзүүр” (Өгүүллэгүүд) номоос 

	Цогт охин тэнгэр сангийн захиалгаар Цагаан бамбарууш хэвлэлийн газарт 2021 онд цахим хэлбэрт хөрвүүлэв.

	ЦАХИМ НОМЫН САН: www.e-nom.mn

	 


Уг номыг “Болор дуран” шалгуураар шүүсэн болно. 
Программтай танилцах бол сурталчилгаа дээр товшиж холбоос руу орно уу.

Б. Дэмчигдоржийн орчуулга

	 

	ГОМДЛЫН ДЭВТЭР

	Төмөр замын станцаас тэр дэвтэрт зориуд контор гаргасан ажээ.  Дэвтэр ч яах вэ хэвтэж л байв.  Түлхүүрийг нь «буудлын станцын улс төрийн цагдаа хадгалан байдаг юм санж».  Чухамдаа түлхүүрийн ямар ч хэрэггүй,  контор нь цаг ямагт онгорхой байдаг юм санж. 

	Хуудсыг нь нээгээд үз л дээ:

	 

	«Хүндэт ноёон! Үзгээ туршаад үзнэ үү!» гэсэн үгний доод талд урт гэгч хамартай эвэртэй хүний толгой зурчихсан.  Тэр толгойн доод талаар бичээстэй байгаа зүйлс нь:

	 

	«Чи бол зураг,  би бол хөрөг,  чи бол үхэр,  би бол биш ээ.  Би намалдаглая чамайг» 

	 

	«Энэ станц дээр хүрч ирээд,  цонхоор нь байгалийн байдлыг харахад,  бүрх малгай минь нисчихлээ.  

	И.  Ярмонкин» 

	 

	«Хэн бичсэнийг ч бүү мэд,  харин би тэр бичсэн хүнийг тэнэг гэмээр байна»

	 

	«Ширээний даргад дурсгал үлдээе.  

	Коловроев»

	 

	«Кучкин гэгч кондуктор,  эхнэрийг минь зүй бусаар загнасанд дарга нарт гомдлоо мэдүүлье.  Эхнэр минь ер цуугиан дэгдүүлсэнгүй,  харин ч хэрүүл шуугиангүй байх гэж оролдож байсан хүн юм шүү дээ. 

	Бас,  улс төрийн цагдаа Клятвинийг хамт дурдан мэдүүлбэл тэр хүн,  мөрөн дээрээс минь айхтар муухайгаар угзарч авсан шүү.  Миний суудаг газар гэвэл,  миний занг андахгүй.  Андрей Иванович Ищеевийн хөдөө байранд суудаг болно.  

	Даансны бичээч Самолучшев» 

	 

	«Никандров социалист!» 

	 

	«Шинэхэн сэтгэгдэл минь ой гутах болов...» гэж бичээд (баллачихжээ) «энэ станцаар дайран гарахад,  сэтгэлийн угаас эгдүүцсэн уур минь хүрэх юм...»  (гэчхээд бас баллачихсан байв)

	 

	«Манай төмөр замынхны дэглэм байдлыг үзүүлсэн сүрхий жигшүүртэй явдал нүдний минь өмнө боллоо...»  Цааш нь гарын үсгээс бусдыг цөм балласан нь «Курскийн гимназын 7 дугаар ангийн сурагч Алексей Зудьев» гэжээ. 

	 

	«Галт тэрэг явахыг хүлээх зуураа,  станцын даргын царайг харвал тусгүй царайтай юм байна. Үүнийг төмөр замын бүх шугамаар зарлая.  

	Зуслангийн зоримог эр» 

	 

	«Хэн бичсэнийг нь би мэдэхгүй байна.  Үүнийг М.  Д.  бичсэн шүү»

	 

	«Ноёд оо! Тельцовын луйварчин!» «Улс төрийн цагдаагийн эхнэр,  лангуунд суудаг Костьтой өчигдөр голын цаад руу явсан шүү.  Хэрэг нь бүтэх болтугай.  Цагдаа чи битгий гуниад байгаарай!» 

	 

	«Энэ станцаар дайран гарахдаа,  өлөн байж,  идчихмээр юу байх билээ.  Гэтэл бацгийн хоол ч олсонгүй юм аа.  

	Лам Духов» 

	«Юу л өгсний нь чихээд бай» 

	 

	«Янжуурын арьсан сав олсон хүн,  Андрей Егорыч-т кассад тушааж үзээрэй». 

	 

	«Намайг архиддаг гэж ажлаас минь хөөж байгаа тул зарлах нь: та нар бол цөмөөрөө хулгайч,  луйварчид мөн гэж би зарлаж байна.  

	Цахилгааны бичээч Козьмодемьянский» 

	 

	«Буянаар биеэ чимэглээрэй» 

	 

	«Катеньхай,  би танд ухаангүй дурлаж байна шүү!» 

	 

	«Гомдлын дэвтэрт элдэв бусын зүйл бүү бич гуйя.  Станцын даргыг долоодугаар Иванов»

	 

	«Чи дооолдугаар ч гэсэн тэнэг эр байна»

	 

	1884 он

	 

	

	 

	Уг номыг “Болор дуран” шалгуураар шүүсэн болно. 
Программтай танилцах бол сурталчилгаа дээр товшиж холбоос руу орно уу.

1956 оны “Сээхэлзүүр” номын Гарчиг

	ХЭЛ БИЧГИЙН БАГШ

	ЭРДЭМТЭЙ ХӨРШИД ЯВУУЛСАН ЗАХИДАЛ

	БАЯРЛАСАН НЬ

	БҮТЭЛГҮЙХЭН ЯВДАЛ

	ТӨӨРСӨН ХОЁР

	АЙДАС

	ДУУЧИН ХҮҮХЭН

	АНЮТА

	ГОМДЛЫН ДЭВТЭР

	ХҮЗҮҮНДЭЭ АННА

	СЭЭХЭЛЗҮҮР

	БАГА ДАРГА ДЭЛСДЭГ

	САВХИН ГУТАЛ

	ҮЙМЭЭН САНДРААН

	ИОНЫЧ



	




	1956 оны “Сээхэлзүүр” номын Хэвлэн нийтлэлийн мэдээлэл

	 

	Редактор Б. Ринчен

	 

	Техник редактор Д. Лодой 

	Хянагч Б. Уламбаяр

	 

	1956 оны 4 дүгээр сарын 30-нд үйлдвэрт шилжүүлж 

	10000 ширхэг хэвлэв. 

	Цаасны хэмжээ 84х108 1/32. 

	Хэвлэлийн хуудас 4, 75 

	Б-021920 

	Захиалсан № 115 

	Үнэ 2 тө 30 мө

	 

	Сүхбаатарын нэрэмжит Улсын Хэвлэх үйлдвэр 

	Улаанбаатар Чойбалсангийн гудамж, 2

